Alija Dilberovi¢

DVIJE BILJESKE O MOSTARSKIM MUFTIJAMA
- PRILOG PROUCAVANJU HISTORIJE MOSTARSKOG
MUFTIJSTVA

Sazetak: U dva rukopisa koji se nalaze u Orijentalnoj zbirci Provincijalata
franjevackog samostana u Mostaru nalaze se biljeSke u kojima se
spominju imena odredenih mostarskih muftija i predstavljaju vrlo vazan
izvor za poznavanje historije Mostarskog muftijstva. Svi dosadasnji
autori koji su se bavili temom mostarskih muftija pozivali su se na ta dva
izvora. U dosadasnjoj literaturi navodi se da ova dva izvora potjecu iz 16.
i 17. stolje¢a i da su mulftije ¢ija su imena spomenuta u tim biljeskama
zivjeli i djelovali u tom periodu. No, ove dvije biljeske uopée ne potjecu
iz ta dva stoljeca, ve¢ su pisane u kasnijem periodu. U ovom radu ¢e se
preispitati redoslijed muftija iz 16. i 17, ali i 18. stoljeca jer se upravo na
taj period odnose podaci iz ova dva rukopisa.

Klju¢ne rije¢i: muftije Mostara, Muftijstvo mostarsko, muftija $ejh
hadzi Ahmed Milavi¢, muftija Salih, muftija Fevzullah Milavi¢, muftija
Ibrahim.

Najvazniji prilog za proucavanje historije Mostarskog muftijstva dao
je Hivzija Hasandedi¢ u ¢lanku Mostarske muftije - prilog kulturnoj povijesti
Mostara koji je publiciran 1975. godine." Hasandedic¢ je, nakon kratkog uvoda
o instituciji muftijstva, o duznostima muftija i njihovoj ulozi u drustvu, donio

1  Hivzija Hasandedi¢, "Mostarske mulftije - prilog kulturnoj povijesti Mostara”, Glasnik
VIS-a, br. 9-10, Sarajevo, 1975.

spisak svih poznatih mostarskih muftija, poc¢ev od prvog poznatog muftije
pa sve do posljednjeg koji je obavljao tu duznost kada je doslo do ukidanja
Muftijstva 1936. godine. U ¢lanku su donesene kratke biografije trideset
trojice mostarskih muftija ¢ija je imena autor pronasao u literaturi, raznim
dokumentima, rukopisima, biljeSkama i drugom arhivskom materijalu. Ovaj
rad je bio polazisna tacka za sve kasnije istrazivace koji su proucavali historiju
mutftijstva u Mostaru ili zivotopise pojedinih muftija.

Nakon ovog rada objavljene su dvije monografije posvecene historiji
instituciji muftijstva u Mostaru i mostarskim muftijama. Prva je Cetiri stoljeca
Mostarskog muftijstva (1592-1992) autora Jusufa Muli¢a objavljena 2008.
godine.” Druga je Muftije Mostara i Hercegovine autora Ahmeda Mehmedovica
objavljena 2023. godine.’ Kada je rije¢ o hronoloskom redoslijedu i biografijama
mostarskih muftija, Muliceva monografija se u potpunosti oslanja na podatke
koje je donio Hasandedi¢, dok Mehmedovicevo djelo predstavlja pomak
u proucavanju ove teme. Osim Hasandedi¢evog rada koji je posluzio kao
osnova, Mehmedovi¢ je istrazio mnostvo literature i originalne grade sto je
dalo svoje rezultate. On je pronasao imena nekih novih, do sada nepoznatih,
mutftija, obogatio biografije onih ve¢ poznatih, ukazao na izvjesne greske koje
je nacinio Hasandedi¢ ili drugi istrazivaci, te ih je ispravio u svojoj monografiji.

Hasandedicev rad je svojevremeno bio jedini izvor za izu¢avanje ove
teme, no sada je i Mehmedovi¢eva monografija postala neizostavno §tivo za
istrazivanje Zivotopisa mostarskih muftija i institucije muftijstva Mostara i
Hercegovine. Ona pruza mnostvo novih informacija koje mogu posluziti kao
osnova za nova istrazivanja.

Oslanjaju¢i se na radove Hasandedi¢a i Mehmedovic¢a, ali i na
originalne dokumente na koje su se ova dvojica autora pozivali, u ovom radu
¢e biti doneseni neki novi podaci o mostarskim muftijama. Ti dokumenti
su dvije biljeske u kojima se spominju imena odredenih mostarskih muftija
i predstavljaju veoma vrijedan izvor za poznavanje historijata institucije
mutftijstva u Mostaru. Ova dva dokumenta nisu bila nepoznata Hasandedic¢u i
on ih je koristio kao izvor prilikom pisanja svoga rada. Oni se nalaze u dvama
rukopisima koji se ¢uvaju u Orijentalnoj zbirci Provincijalata franjevackog

2 Jusuf Muli¢, Cetiri stoljeca mostarskog muftijstva (1592-1992), Muftijstvo mostarsko,
Mostar, 2008.

3 Ahmed Mehmedovi¢, Muftije Mostara i Hercegovine, Muftijstvo mostarsko, Karadoz-
begova medresa Mostar, Medzlis Islamske zajednice Mostar, IC Stamparij a Mostar, Mostar,
2023.

samostana u Mostaru. Medutim, uvidom u originalne dokumente uoceno je
da je prilikom ¢itanja ovih dokumenata doslo do previda izvjesnih dijelova, te
se tako doslo do pogresnih zakljucaka koji su uneseni u publicirani rad.* Svi
kasniji autori koji su se bavili ovom temom pozivali su se na te podatke iz rada,
te tako ponavljali te pogresne zakljucke.

%%

Prva biljesku je Hasandedi¢ pronasao u rukopisu br. 138 i odnosi se na
muftiju $ejh hadzi Ahmed-efendiju Milavica. Biljesku je donio njegov sin i u
njoj se navodi sljedece: moj rahmetli otac Sejh hadzi Ahmed-efendija Milavi,
muftija, prenio mi je slijedece: godine 1056/1646. prisustvovao sam ucenju
mevluda u sultan Ahmedovoj dzamiji u Istanbulu koje je pocelo poslije klanjanja
ikindije namaza. Najprije su mujezini proucili suru Kehf iz Kurana, a nakon toga
je jedan od njih recitovao jednu pjesmu u slavu Muhammeda a.s.. Iza toga su
odrzali vazove Sejhovi: sultan Ahmedove, Selimije, Aja Sofije i sultan Bajazidove
dzZamije. Nakon toga su trojica Sejhova proucili mevlud i dovu.” Na osnovu ove
biljeske Hasandedi¢ je naveo da je Sejh hadzi Ahmed Milavi¢ polovinom 17.
stoljeca bio muftija u Mostaru, da se rodio pocetkom tog stoljeca u Mostaru
gdje je zavrsio mekteb i medresu, a vi$e nauke je ucio u Istanbulu. Hasandedi¢
je, takoder, iznio misljenje da je on podigao tekiju u Blagaju koju je spomenuo
osmanski putopisac Evlija Celebija kada je prolazio kroz Blagaj 1664. godine.

Medutim, u originalnom dokumentu zapravo uopce ne pise da je
pomenuti muftija boravio u Istanbulu 1056. godine po Hidzri. Godina je
napisana slovima i glasi bin jiiz elli alti, to jest 1156. godina.® To odgovara
1743/44. godini (25. februar 1743 - 14. februar 1744.. Sejh hadzi Ahmed-
efendija Milavi¢ je te godine boravio u Istanbulu, a ne 1646. godine. Dakle,
muftija Milavi¢ je zZivio i djelovao u 18. stoljecu.

Ime $ejha hadzi Ahmeda se ¢esto moze naci u raznim biljeskama i
dokumentima koji potjecu iz druge polovine 18. stolje¢a. Bez sumnje, on je

4  Mi smo do ovih rukopisa dosli prilikom posjete Arhivu Provincijalata decembra 2014.
godine. Pomenuti rukopisi su nam predoceni i mi smo uslikali navedene dokumente
koje je Hasandedi¢ naveo kao svoj izvor. Tom smo prilikom uslikali jo§ nekoliko biljeski
i dokumenata, od kojih ¢e se neki koristiti kao izvor u ovom radu. Ovom prilikom Zelimo
da se zahvalimo tada$njem arhivaru Arhiva Provincijalata franjevackog samostana fra Anti
Tomasu na njegovoj susretljivosti i ljubaznosti.

5  H.Hasandedi¢ 1975, 435-436. Vidjeti takoder: Hivzija Hasandedi¢ 2009, 151.

6  Orijentalna zbirka Provincijalata hercegovackih franjevaca (OZPHF), R-138 fol. 2a.

23



bio taj Sejh hadzi Ahmed Milavi¢ kojeg je u svojoj vakufnami iz dzumade-
l-uhra 1186, odnosno avgusta 1772. godine Mehmed-beg ISerli¢ postavio za
dozivotnog vaiza u Tabacica dzamiji u Mostaru. Njegova duznost je bila da
svakog utorka drzi propovijed u dzamiji za $to je bio placen tri akce, a nakon
njegove smrti tu su duznost trebali preuzeti njegovi potomci.”

Sejh hadzi Ahmed se, takoder, spominje u biljeici iz jednog mostarskog
rukopisa u kojoj se navodi da je on sa nekoliko ucenika (talebom) otisao u
pomo¢ vidinskom muhafizu Muhsin-zade Mehmed-pasi 5. rebiul-evvela 1185,
odnosno 18. juna 1771. godine i da su se navedeni Sejh Ahmed i drugovi vratili
u Mostar 29. ramazana 1185, odnosno 5. januara 1772. godine.® U biljesci nije
navedeno njegovo prezime, ali sasvim sigurno je rije¢ o Milavicu.

Na osnovu jedne biljeske o vlasnistvu jednog djela, koju je ostavio $ejh
hadzi Ahmed, saznaje se da mu je ocu bilo ime Muhammed i da je bio kadija.
U potpisu stoji: Sejh hadzi Ahmed-efendija sin Muhammeda kadije. U istom
djelu se nalazi i biljeska o vlasnistvu koju je ostavio njegov sin koji se zvao
Abdulllah. U biljesci stoji: vlasnik Abdullah sin $ejh hadzi Ahmeda-efendije
Milavi-zade (Milavi¢a).® Sigurno je on donio podatak o boravku njegova oca
na mevludu u Istanbulu. Imena oca i sina se spominju i u popisu mostarskih
terzija, ¢urcija i ¢ebedzija iz 1755. godine gdje je naveden munla Abdullah, sin
Ahmed-efendije Milavic¢a.'

Posto se u gore navedenim dokumentima Milavi¢ spominje bez muftijske
titule, moze se zakljuciti da je on stupio na polozaj mostarskog muftije nakon
1772. godine.

%%

Druga biljeska se odnosi na muftiju Saliha. Hasandedic¢ je u radu donio
podatak da se u jednom mahzaru, to jest predstavci, koji su Mostarci uputili
sultanu navodi da je muftija Salih umro 1007/1598. godine i mole da se za
muftiju postavi Fevzullah Mufti¢ (Mufti-zade)."! Na osnovu ovoga podatka
doslo se do zakljucka da je muftija Salih bio na polozaju mostarskog muftije
u 16. stoljecu. Rukopis koji je koristen kao izvor sadrzi uzorke kako pisati

7  Hivzija Hasandedi¢ 2000, 295.

8  Salih Trako i Lejla Gazi¢ 1989, 97-123

9  OZPHE R-203, prva unutarnja korica i fol. 1a.; A. Mehmedovi¢ 2023, 77.
10 Ahmed S. Ali¢i¢ - Hivzija Hasandedi¢ 1973, 330.

11 Hasandedi¢ Hivzija 1975, 433-434.

razna pisma i predstavke vlastima, a mahzar Mostaraca nalazi se na listovima
44b-46a."> Nakon uvida u originalni rukopis uoceno je da se na navedenim
listovima zapravo nalaze dva dokumenta. Prvi dokument je pomenuti mahzar
iz Mostara, nalazi se na listu 44b i nije datiran. Drugi dokument se nalazi
na listovima 45a - 46b i napisan je mjeseca zu-l-kadeta 1007, odnosno maja
1599. godine. Mahzar Mostaraca se nalazi na samo jednom listu, dok se drugi
dokument uopce ne odnosi na Mostar, niti se spominju imena mutftija i pisan
je drugom rukom."

U mahzaru se kaze da su ulema, dobri ljudi, imami, hatibi, age i ostali
stanovnici grada (medine) Mostara naveli da je prije tri godine umro muftija
(me’zun bil-ifta) Salih i mole da se nakon njega za muftiju postavi Mufti-zade
Fevzullah-efendija. Medutim, trenutno duznost mostarskog muftije obavlja
osoba koja se zove Ibrahim-halifa. Pomenuti Ibrahim je nakon smrti muftije
Saliha pozurio da dode do muftijskog polozaja i uz pomo¢ dvije tri osobe
poslao molbu da se postavi za muftiju. Pomenuti Ibrahim je neznalica u fikhu,
a nije vi¢an ni drugim naukama, te se moli drzavni vrh da se Fevzi-efendija
imenuje na taj polozaj.'*

U ovom dokumentu se spominju, dakle, imena trojice osoba Saliha,
Ibrahima i Fevzullaha, te prema postoje¢em spisku muftija oni su trebali
obavljati svoju muftijsku duznost koncem 16. stolje¢a. No, ovaj mahzar nije
datiran, ve¢ mu je pripisana 1599. godina koja se odnosi na drugi dokument.
Molba Mostaraca uopce ne potjece s konca 16. stoljeca, ve¢ iz druge polovine
18. stoljec¢a. Dokaz za to je sam spisak muftija prema kojem se upravo u tom
periodu spominju imena muftije Saliha, muftije Ibrahima i muftije Fevzija ili
Fevzullaha.

Muftija Salih je umro 1784. godine i sahranjen je u Stocu u haremu
Careve dzamije.”” Poslije njegove smrti na spisku muftija se istovremeno
spominju i Ibrahim i Fevzullah. Muftija Ibrahim je dobio berat da nakon

12 Prikaz rukopisa se nalazi u Katalogu rukopisa Orijentalne zbirke Provincijalata franjevackog
samostana u Mostaru. Katalog je obradio Hivzija Hasandedi¢ i nalazi se u jednoj fascikli u
Arhivu Hercegovacko-neretvanskog kantona u Mostaru.

13 OZPHE R-66, fol. 44b-46a.

14 OZPHE R-66, fol. 44b.

15 A. Mehmedovi¢ 2023, 135. Hasandedi¢ je naveo da je ovaj muftija umro 1786, medutim
Mehmedovi¢ je pronasao podatak da je Salih umro 1784. i da je sahranjen u Stocu. Njegov
izvor je Mehmed Mujezinovié, Islamska epigrafika Bosne i Hercegovine, sv. I1I, Sarajevo -
Publishing, Sarajevo, 1998, str. 369. Na ni$anu pise Salih-efendija, mostarski muftija, a kao
godina smrti navedena je 1199. po Hidzri, odnosno 1784/85. godina.

Salihove smrti moze obavljati muftijsku duznost 5. redzeba 1200, odnosno 4.
maja 1786. godine i odredeno je da mu se za platu ima davati 40 ak¢i dnevno iz
vojnugan mukate. Oko 1787. uputio je molbu Sultanu u kome moli da se naredi
mostarskom kadiji da mu se iz vojnugan mukate isplacuje 40 aké¢i dnevno za
vr$enje muderriske i vaiske duznosti u Mostaru za §to ima dekret od Sultana.'
Zatim je muftija Ibrahim u mjesecu dzumade-l-ula 1204, odnosno februaru
1790. pozvan na savjetovanje u Travnik u vezi priprema za rat. Ime muftije
Ibrahima se posljednji put spominje 1207, to jest 1792. u vezi naplate place."”
Nije poznato kada je umro.

Muftija Fevzi se prezivao Milavi¢ i u svojstvu mostarskog muftije
spominje se prvi put 17. zu-l-kade 1021, odnosno 31. avgusta 1787. godine,
nepunih 16 mjeseci nakon postavljanja Ibrahima na muftijski polozaj.'®
Takoder, ime Fevzullah-efendije u svojstvu mostarskog mulftije pojavljuje se
u Sidzilu mostarskog kadije kada je bio svjedok jednog vjenc¢anja obavljenog
redzeba 1202, to jest aprila 1788. godine.”” Fevzullah je osim muftijske
duznosti obavljao i duznost ordijskog (vojnog) kadije Bosanskog ejaleta. On
se 13. dzumade-l-uhra 1204, odnosno februara 1790. godine spominje kao
bivsi mostarski muftija, $to znaci ili da je umro ili iz nekog drugog razloga nije
mogao obavljati svoju funkciju.? Sljede¢i muftija je Muhammed Cigi¢ koji je
stupio na duznost 1791. godine.*!

Ibrahim i Fevzullah su obavljali duznost mostarskog muftije u isto
vrijeme. Ako se ovi podaci usporede sa sadrzajem mahzara koji su poslali
Mostarci vidi se da je rije¢ o ovoj trojici muftija. Muftija Ibrahim je na polozaj
muftije dosao nakon Salihove smrti i on je bio taj pomenuti Ibrahim-halifa
iz molbe. Mostarci nisu bili zadovoljni s njim te su trazili da se na njegovo
mjesto postavi Fevzullah Mufti-zade. To je zaista i u¢injeno, jer ve¢ godinu
nakon $to je Ibrahim postavljen na muftijski polozaj, kao mostarski muftija
se spominje i Fevzullah. Ibrahim nije svrgnut s poloZaja, ve¢ je i dalje nastavio
vriti duznost muftije. Mostar je, dakle, u isto vrijeme imao dvojicu muftija.
Njih dvojica se nisu smjenjivali na duznosti ili mijenjali jedan drugog, ve¢ su,

16 H. Hasandedi¢ 1975, 440; A. Mehmedovi¢ 2023, 135-136.

17 A. Mehmedovi¢ 2023, 136.

18 A. Mehmedovi¢ 2023, 136.

19  Arhiv Hercegovacko-neretvanskog kantona (Arhiv HNK), Sidzil mostarskog kadije V-2-
52 fol. 13b. Muftija Fevzullah je bio prvi potpisani svjedok, a drugi je bio blagajski muftija
Mustafa-efendija.

20 A. Mehmedovi¢ 2023, 137.

21 H. Hasandedi¢ 1975, 441; A. Mehmedovi¢ 2023, 137.

izgleda, djelovali paralelno. Iz sadrzaja mahzara se moze shvatiti razlog zasto
se u istom periodu u raznim dokumentima s konca 18. stolje¢a naizmjeni¢no
pominju imena dvojice muftija. Mahzar je upucen nakon sto je Ibrahim dobio
polozaj muftije, a prije avgusta 1787. godine kada se Fevzullah spominje kao
mostarski muftija.”

Fevzullah se, dakle, prezivao Milavi¢, a u mahzaru je nazvan Mufti-
zade. To ne oznacava prezime Mufti¢, nego su time Mostarci htjeli naglasiti da
dolazi iz porodice u kojoj je ve¢ bilo mutftija, a to je zasigurno bio njegov otac.
On je moguce bio sin Mustafe-efendije Milavica koji se kao mostarski muftija
spominje 1713. godine.”® Mozda u prilog toj tvrdnji ide podatak da se tako
zvao i njegov sin. U jednom mostarskom sidzilu kao svjedok jednog vjencanja
1829. godine pojavljuje se munla Mustafa-efendija Milavi¢ sin muftije Fevzije.*
Takoder, Fevzullah je imao brata Lutfullah-efendiju.

%

Za biljesku koju je ostavio sin mulftije $ejh hadzi Ahmeda Milavica i
mahzar Mostaraca smatralo se da potjecu iz 16. i 17, a zapravo se odnose na
18. stoljec¢e. Neispravna datacija je dovela do toga da se u literaturi koja se
bavila historijjom Mostarskog muftijstva cijelo vrijeme pojavljivao pogresan
redoslijed muftija. To je period koji obuhvata prva tri stolje¢a historije
Muftijstva mostarskog, odnosno od samog pocetka uvodenja institucije
muftijstva u Mostaru u 16. stolje¢u, pa sve do konca 18. stoljeca.

Biljeska o $ejhu Milavic¢u i predstavka Mostaraca odnose se, dakle, na 18.
stoljece, te se na osnovu podataka iz ova dva izvora mogu upotpuniti biografije

22 U rukopisu u kojem se nalazi ovaj mahzar nalazi se jo$ prijepisa raznih dokumenata koji
uglavnom potjecu iz druge polovine 18. stolje¢a. Tako se spominju dokumenti s imenima
mostarskog kadije Osmana iz 1784. godine, kao i blagajskog kadije Nurije iz 1786. godine
(Fascikla Kataloga rukopisa Orijentalne zbirke Provincijalata franjevackog samostana u
Mostaru, Arhiv HNK).

23 H. Hasandedi¢ 1975, 436; A. Mehmedovi¢ 2023, 105-106.

24 H. Hasandedi¢ 1975, 442; A. Mehmedovi¢ 2023, 137.

25 A. Mehmedovi¢ 2023, str. 138. Za Lutfullaha se prvobitno mislilio da je brat mostarskog
pjesnika Fevzi Mostraca autora Bulbulistana za kojeg se smatralo da je bio na polozaju
mostarskog muftije. Tvrdnju da je Fevzi bio na poloZaju mostarskog muftije je iznio
Cehaji¢, ali ju je kasnije odbacio. Takoder, i Mehmedovi¢ je u monografiji dokazao da ovaj
Lutfullah ne moze biti Fevzijev brat i da je tvrdnja da je ovaj mostarski pjesnik bio muftija
pogresna. Lutfullah-efendija se, takoder, spominje kao svjedok vjenc¢anja 1788. godine u
istom mostarskom sidzilu na istom listu kao i njegov brat muftija Fevzullah (Arhiv HNK,
Sidzil mostarskog kadije V-2-52 fol. 13b).

muftija koji su djelovali, prije svega, u drugoj polovini tog stolje¢a i koliko-
toliko razrijesiti nedoumice u vezi redoslijeda muftija tog perioda.

Prema Hasandedic¢u, redoslijed muftija je sljede¢i: Sejh Ahmed (u. 1758)
- hadzi Ahmed sin Muhammedov (u. 1776) - muftija Jusufkadi¢ - Abdi - Salih
(u. 1786) - Ibrahim - Muhammed Cisi¢.

Prema Mehmedovi¢u, redoslijed je sljedeci: sejh Ahmed (u. 1759) -
Salih (od 1754. do 1784) - Ibrahim - Fevzi Milavi¢ - Muhammed Cisi¢.

Mehmedovi¢ je otkrio da muftije Jusufkadi¢ i Abdi uopce ne pripadaju
ovome spisku. Jusufkadi¢ nikada nije bio mostarski muftija, ve¢ kadija koji je
umro u Sarajevu 1770. godine, a Abdi ili Abdullah je djelovao kao mostarski
muftija u 17. stoljecu jer je tada potpisao vakufnamu hadzi Mustafe sina
Turhanova.?® S druge strane, pomenuti autor ovome spisku muftija iz druge
polovine 18. stoljeca nije dodao poznatog mostarskog muftiju Ahmeda sina
Muhammedova, mada je u svom djelu naveo da je umro 1776. godine. Kako
se moze shvatiti iz njegova djela, ovaj muftija je na polozaju muftije bio u prvoj
polovini 18. stoljeca, ali je godina njegove smrti 1776. Mulftija Fevzi/Fevzullah
Milavi¢ se kod Mehmedoviéa nalazi izmedu Ibrahima i Muhammeda Cisica,
dok je Hasandedi¢ Milavi¢a smjestio medu mulftije prve polovine 19. stoljeca,
jer se tada njegov sin spominje kao svjedok u sidzilu.””

Ovome spisku muftija iz druge polovine 18. stoljeca sada treba dodati
i Sejh hadzi Ahmeda Milavi¢a. Pouzdano se zna da je na polozaju mostarskog
mutftije do 1172. (septembar 1758 - avgust 1759) ili 1173. (avgust 1759 - avgust
1760) godine bio muftija Ahmed. On je te godine umro, a na toj duznosti ga
je naslijedio muftija Salih. To se saznaje iz dva dokumenta. Prvi dokument je
datiran 8. safera 1173, odnosno 1. oktobra 1759. godine i u njemu se navodi
da je muftija Salih preuzeo 69 knjiga koje su se ranije nalazile u ku¢i umrlog
mostarskog muftije Ahmeda, a koje je uvakufio Babus-saade Ahmed-aga za
svoju medresu u Mostaru.”® Prema drugom dokumentu koji potjece iz mjeseca

26 A. Mehmedovi¢ 2023, 54, 71. Vakufnama hadzi Mustafe nije datirana, ali, posto ju je
potpisao mostarski pjesnik Sulejman Mevlevi koji je Zivio u prvoj polovini 17. Stoljeca,
saznalo se da je Abdi ili Abdullah bio na poloZaju muftije u tom periodu.

27 H. Hasandedi¢ 1975, 442. Hasandedi¢ je, takoder, naveo da je njegovo puno ime bilo
Abdurrahman Fevzi.

28 OZPHE, Acta Turcarum, X/475; Regesta Franjevafkog arhiva u Mostaru 1446-1862, ur.
Andrija Niki¢ 1984, 154; A. Mehmedovi¢ 2023, 133-134. Sultan Sulejmanova dzamija u
Mostaru je, zapravo, mesdzid koji se nalazi uz Stari most, a koji je poznat i kao Sultan
Selimov mesdzid. O lokaciji Sultan Sulejmanovog mesdzida vidjeti:“Stari most u
osmanskim dokumentima, prir. Idris Bostan 2010, 47.

rebiu-l-evvela 1173, odnosno oktobra 1759. godine mulftija Salih je trazio mjesto
propovjednika u Sultan Sulejmanovoj dZzamiji u Mostaru nakon smrti muftije
Ahmeda.”” Ovaj podatak o muftiji Salihu je Hasandedi¢u bio nepoznat, a kod
Mehmedovica ovaj je Salih bio na polozaju muftije od 1759. do 1784. godine.
Sejh hadzi Ahmed Milavi¢ se u navedenim izvorima spominje bez titule
mutftije $to znaci da je postao muftijom nakon avgusta 1772. godine kada se
javlja u ISerlicevoj vakufnami.*® U biblioteci u Bratislavi, u kolekciji orijentalnih
rukopisa Safvet-bega Basagica, nalazi se jedan kodeks u kojem je naveden spisak
djela koje je napisao muftija Ahmed iz Mostara i godina njegove smrti 1190.
po Hidzri, odnosno 1776. godina. Prevladava misljenje da se ova godina smrti
odnosi na mostarskog muftiju Ahmeda sina Muhammedova, autora vise djela
od kojih je najpoznatije zbirka fetvi Fetava Ahmedijja. Medutim, upitno je da
je pomenuti muftija umro te godine. Naime, na osnovu podataka koji se nalaze
u prijepisima dva njegova djela, a koje je ostavio prepisivac oba djela Mostarac
Mustafa sin Salihov Naimi¢ (Naimi-zade), moze se zakljuciti da je pomenuti
mutftija umro dosta ranije. U prijepisu Fetava Ahmedijja iz 1765. godine Naimi¢
je okoncao prijepis biljeskom Neka Bog oprosti onome koji uci dove za umrlog
autora (dzami al-marhum) i siromaha prepisivaca,’* a u drugom muftijinom djelu
Tenvirul-kulub, koje je prepisano 1774, na kraju prijepisa sa strane glavnog teksta
prepisivac je zapisao Boze oprosti umrlom piscu (muelif al-marhum) i siromahu
prepisivacu.> Muftija Ahmed sin Muhammedov ve¢ te 1765. godine nije bio
medu zivima, te se sa sigurno$¢u moze re¢i da on nije umro 1776. godine.
Ove biljeske je ostavio prepisivac koji je bio muftijin sugradanin, savremenik i,
vjerovatno, li¢ni poznanik. Dakle, podatak o godini smrti iz kodeksa Bratislavske
biblioteke ne moze se odnositi na poznatog mostarskog muftiju Ahmeda sina
Muhammedova, ve¢ na nekog drugog muftiju cije je ime bilo Ahmed.”® To
navodi na pomisao da bi ovdje moglo biti rije¢ o Sejh hadzi Ahmedu Milavi¢u.

29 Bagbakanlik Osmanli Arsivi (BOA), C.EV. 29703.

30 H. Hasandedi¢, Mostarski vakifi i njihovi vakufi, str. 295.

31 Orijjentalni institut u Sarajevu (OIS) R-15, fol. 193b; Katalog rukopisa Orijentalnog instituta,
prir. Lejla Gazi¢ 2009, 120-121. Naimic je prilikom okoncanja prijepisa raznih djela, izgleda,
Cesto koristio navedenu formulaciju traze¢i od ¢itaoca da se moli za prepisivaca i umrlog
pisca. To je ucinio i kada je prepisao Bulbulistan od Fevzi Mostarca, gdje je na kraju prijepisa
zapisao neka Bog oprosti onome koji u¢i dove za umrlog autora (al-musannaf al-marhum) i
siromaha prepisivaca (ar-rakim al-fakir) (Fevzi Mostarac, Bulbulistan, 2003, 159).

32 Gazi Husrev-begova biblioteka, R-4633, fol. 295/a.

33 Osoba koja je donijela biljeSku o smrti muftije Ahmeda sigurno nije bila iz Mostara. To je
vjerovatno bio Abdullah, sin Salihov prepisiva¢ jednog djela iz kodeksa 1777. godine. On je
bio porijeklom iz Gornjeg Vakufa. (Ahmed Mehmedovi¢ 2011, 237-238).

Te 1776. godine je najvjerovatnije umro Sejh hadzi Ahmed Milavi¢, sin kadije
Muhammeda, ali su mu u biljesci iz Bratislavskog kodeksa pripisana djela
muftije Ahmeda sina Muhammedova.* Salih, koji je na muftijsku duznost stupio
1759. godine, umro je nakon 1772, a naslijedio ga je Milavi¢.* To bi znacilo da
je Sejh hadzi Ahmed Milavi¢ obavljao duznost mostarskog muftije jedan kraci
period sedamdesetih godina 18. stoljeca, a da ga je nakon njegove smrti 1776.
godine naslijedio drugi muftija. Prema spisku mulftija sljede¢i je bio Salih koji je
umro u Stocu 1784. godine, te je mozda upravo on bio Milavicev nasljednik na
muftijskom polozaju. Nakon ovoga Saliha duznost muftije obavljaju Ibrahim i
Fevzullah c¢ija se imena spominju u mahzaru Mostaraca.

Prema tome, spisak mulftija iz druge polovine 18. stoljeca bi po nasem
sudu bio sljedeci: Sejh Ahmed (u. 1759) - Salih (od 1759) - $ejh hadzi Ahmed
Milavi¢ (poslije 1772. do 1776) - Salih (u. 1784) - Ibrahim - Fevzullah Milavi¢
- Muhammed Cisi¢ (od 1791. do 1804)

34 U kodeksu su uz godinu smrti navedena i sljede¢a djela: Dijau-I-musalli, Muharrid ul-ibad,
Enfeud-delail li tahsini suveri-l-mesail, Fetavai-Ahmedijja i Risaletun fi fedailil-dZihad (Amir
Ljubovi¢ 1998, 75-76.). Ovo su djela za koje se smatra da je napisao muftija Ahmed sin
Muhammedov i to je samo djelomican spisak. Muftija Ahmed sin Muhammedov je napisao
jos djela: Durretu-I-fetava, Tenvirul-kulub i Kitab al-fera’iz. Prepisiva¢ kodeksa je, dakle,
naveo djela koja je zapravo napisao Ahmed sin Muhammedov, ali je, izgleda, naveo godinu
smrti $ejh hadzi Ahmeda Milavi¢a. Zanimljivo je da se i otac $ejh hadzi Ahmeda Milavi¢a
zvao Muhammed. Kada je rije¢ o godini smrti muftije Ahmeda sina Muhammedova,
treba reci da je Basagi¢ prvo naveo da je muftija Ahmed umro 1776, ali je kasnije naveo
da je godina smrti bila 1748. Medutim, posto je muftijino djelo Tenvirul-kulub okon¢ano
1749. godine, onda se 1748. kao godina smrti moze dovesti u pitanje. Moguce je da je
godina njegove smrti bila 1758, a na to upucuje datum pisanja djela Tenvirul-kulub, kao i
postojeci spisak muftija. Muftija Ahmed sin Muhammedov bi stoga bio identi¢an muftiji
koji se u spisku spominje kao $ejh Ahmed, a koji je umro 1759. godine. O tome vidjeti: Alija
Dilberovi¢ 2016, 636-637.

35 Mehmedovi¢ je u svom djelu donio jedan zanimljiv podatak o dogadaju u kojem se
spominju imena muftije Saliha i $ejh hadzi Ahmeda Milavica. Naime, autor je prenio
zapis koji je donio Osman Asaf Sokolovi¢ u Novom beharu iz 1931. godine u kojem je
opisana proslava donanme (sedmodnevni praznik uz obavezne iluminacije nakon pobjede
ili rodenja princa) sultana Selima iz Mostara iz druge polovine 18. stoljeca. Rije¢ je bilo o
svecanoj $etnji Mostarom i kaze se najprije je iSao pobozni Topalovié, sin hadzi Mustafe,
noseci na glavi Kelami-Kadim, zatim od poboznih i miroljubivih ljudi: muftija Salih-efendija i
Sejh Milevija hadzi Ahmed-efendija i Kadi-efendija (A. Mehmedovi¢ 2023, 134). Mozda ovaj
redoslijed u povorci ukazuje i na slijed koji se dogodio na muftijskom polozaju. Spomenimo
da se u popisu mostarskih terzija, ¢urcija i ¢ebedzija iz 1755. godine spominje Alija, sin
hadzi Mustafe Topalovi¢a (Ahmed S. Ali¢i¢ - Hivzija Hasandedi¢, “Popis terzija, ¢urdija i
¢ebedzija u Mostaru iz 1755. godine’, str. 341.). Vjerovatno je on bio taj pobozni Topalovi,
sin hadzi Mustafin koji ¢e nekoliko decenija kasnije s Kuranom na glavi predvoditi muftiju,
$ejha, kadiju i ostale muslimane grada prilikom pomenute proslave.

Posto se smatralo da biljeske iz rukopisa potjecu iz 17, odnosno 16.
stoljeca potrebno je stoga obratiti paznju i na redoslijed muftija iz ta dva
stoljeca.

Ovdje je mahzar Mostarca itekako interesantan, jer se smatralo da se
odnosi na 16. stoljece i shodno tome na same pocetke institucije muftijstva u
Mostaru. Kod Hasandedi¢a u spisku muftija se u 16. stolje¢u spominju imena
dvojice muftija, Ahmeda i Saliha, dok je u Mehmedovi¢evom spisku naveden
samo Salih.

Prema Hasandedi¢u, prvi mostarski muftija je bio mevlana Ahmed
koji je potpisao Dervi§-pasinu vakufnamu iz 1001. hidzretske, odnosno
1593/94. godine, a koja se odnosi na gradnju njegove dzamije. Sve ranije
znacajnije vakufname poput Cejvan-éehajine (1558), Vugjakovica (1564) i
Karadoz-begove (1571) nisu potpisali muftije nego kadije, muderisi, hatibi
i drugi ugledni gradani Mostara, a u onima kasnijim iz 17. stolje¢a poput
Koski-pasine, Ibrahim-age Sari¢a i Ahmed-age Lakisi¢a prvi potpisnici bili su
mostarske muftije. Na osnovu toga, Hasandedic¢ je zakljucio da je Mostar svog
prvog muftiju dobio nakon 1571, a prije 1593. godine. Prema Hasandedic¢u,
prvi poznati muftija je bio Ahmed iz 1593. godine, a poslije njega na polozaj
muftije dolazi Salih.* Drugi poznati muftija je, dakle, bio Salih koji je umro
1599. godine, a izvor tom podatku bio je pogresno datirani mahzar.

Mehmedovi¢ je, medutim, naveo da je Salih bio prvi poznati mostarski
muftija. Naime, on je uocio gresku koju je napravio Hasandedi¢ kada je muftiju
Ahmeda smjestio medu potpisnike prve Dervis-pasine vakufname iz 1593.
godine, a koji se zapravo javlja kao prvi potpisani svjedok u drugoj Dervis-
pasinoj vakufnami iz 1601. godine.” Zbog toga je Mehmedovi¢ naveo da Salih
nije drugi poznati, ve¢ prvi poznati muftija Mostara, a koji je umro izmedu
maja i juna 1599. godine.*

Mehmedovi¢ je, takoder, naveo da je Mostar imao muftiju ve¢ 1591.
godine, jer je o njemu te godine u svom $ehrengizu o mostarskim uglednicima
pjevao mostarski pjesnik Adli Celebi, ali ne spominju¢i mu ime. Sehrengiz je
napisan hiljadite godine po Hidzri (1591/92) i glasi:

36 H.Hasandedi¢ 1975, 432-434.

37 Prijevode vakufnama i imena potpisnika vidjeti u: H. Hasandedi¢ 2000, 262-264. Prvi
potpisnik prve Dervis-pasine vakufname bio je muderris Omer sin Ahmedov, a nakon
njegova nalaze se imena drugih velikodostojnika Mostara.

38 A. Mehmedovi¢ 2023, 61-62.

Da li probleme naroda mufti-efendija rjesava
To sunce, sto svijet svjetlom obasjava

Autor je kazao da se “samo moze pretpostvljati da se ovi stihovi odnose
bas na Salih-efendiju, prvog nam poznatog mostarskog muftiju”* Kojem je
muftiji Adli Celebi posvetio svoje stihove ne zna se, no prvi poznati mostarski
muftija nije bio Salih. Pogresno datiranje mahzara je dovelo do toga da se
muftija Salih iz 18. stoljeca nade medu muftijama 16. stoljeca. Kada je rije¢
o prvom poznatom mostarskom mutftiji, izgleda da se ponovo treba vratiti
muftiji Ahmedu. Ali sada Ahmedu iz 1601. godine, prvom potpisniku druge
Dervi$-pasine vakufname.

%

Kada je rije¢ o 17. stolje¢u Hasandedicev spisak muftija je sljededi:
Ahmed sin sufi Velije - $ejh Ali - $ejh hadzi Ahmed Milavi¢ - Ali Cafi Nevesinjac
- Ali - Hasan — Mustafa Ejubovi¢ Sejh Jujo.

Kod Mehmedovi¢a je sljede¢i spisak: Ahmed sin sufi Velije -
Abdurrahman - Husejin - Zekerijja - Nimetullah - $ejh Muhammed - Salih
Nevesinjac - Sejh Ali sin Huremov - Abdullah - Ali Kafi Nevesinjac - Ali Kesfi
- Ali - $ejh hadzi Ahmed Milavi¢ - Hasan - Mustafa Hasanefendi¢ - Mustafa
Ejubovi¢ Sejh Jujo

Mehemdovicev spisak sadrzi vise muftija nego Hasandedic¢ev. Muftija
Ahmed sin sufi Velije je potpisao vakufnamu Mehmed Koski-pase iz 1612.
godine. Prema Mehmedovi¢u, ovaj Ahmed sin sufi Velije i mufija Ahmed
potpisanik druge Dervis-pasine vakufname iz 1601. godine su ista osoba.
Imena muftija Abdurrahmana, Husejina, Zekerijje, Nimetullaha, $ejh
Muhammeda i Saliha Nevesinjca, Mehemedovi¢ je pronasao u raznim
dokumentima, no naglasio je da ustvari nije poznato kada su oni zaista
bili na muftijskom polozaju. On je pretpostavio da su oni djelovali u prvoj
polovini 17. stoljeca, jer su muftije iz kasnijih perioda uglavnom poznate.*’
O muftiji Abdullahu je ve¢ bilo rijeci. On se kod Hasandedi¢a nalazi medu
muftijama 18. stoljeca, ali je tu gresSku Mehmedovi¢ uocio i ispravio.** O

39 A. Mehmedovi¢ 2023, 62-63. Pjesma Adli Celebije nalazi se u: Lamija HadZiosmanovi¢ -
Salih Trako 1986, 105.

40 A. Mehmedovié¢ 2023, 67-69 .

41 Mehmedovi¢ je za muftiju Abdullaha kazao da je na duznosti muftije bio prije 1638. jer je te
godine umro pjesnik Sulejman Mevlevi. Medutim, postoji podatak da je pomenuti pjesnik

muftiji Ali Ke$fiju Hasandedi¢ nije imao nikakvih podataka. Za njega se
pouzdano zna da je umro 1664. godine. Muftiju Alija spominju obojica
autora. On je potpisao vakufnamu Ahmed-age LakiSi¢a datiranu redzeba
1081, odnosno novembra 1670. godine.** Nakon njega dolazi Hasan, jedan
od ucitelja Sejh Juje, samo $to postoji razlika u godini njegova stupanja na
mutftijski polozaj. Kod Mehmedovi¢a izmedu Hasana i Sejh Juje nalazi se ime
Mustafe Hasanefendica.

Kada je rije¢ o $ejh hadzi Ahmedu Milavi¢u, Hasandedi¢ je naveo da
je on bio muftija polovinom 17. stoljeca, a razlog tome bio je njegov navodni
boravak u Istanbulu 1646. godine. S druge strane, Mehmedovi¢ je donio
biljesku $ejh hadzi Ahmedovog sina s pogresnom 1646. godinom, i naveo da
je Milavi¢ postao muftija izmedu 1684. i 1686. godine. On ga je poistovjetio
s $ejh hadzi Ahmedom halvetijom, prvim potpisnikom vakufname hadzi
Ibrahima Cevre iz 1686. godine.”” Poistovjecujuéi ga s ovim imenjakom i
smjestajuci ga u navedeni period obavljanja muftijske duznosti, Mehmedovi¢
je, izgleda, bio prinuden prepoloviti period obavljanja duznosti mostarskog
muftije Hasana. Tako je za Hasana navedeno da je prvo bio muftija od 1670.
do 1685. godine, pa je muftija bio $ejh hadzi Ahmed Milavi¢, pa je Hasan
ponovo postao muftijom negdje iza 1686. i bio na tom polozaju do smrti
1692. godine.**

umro 1064. po Hidzri, odnosno 1653. godine (H. Hasandedi¢ 2000, 277). To znaci da muftija
Abdullah nije bio na duznosti prije 1638, ve¢ prije 1653. godine. Takoder, Hasandedi¢ je
na drugom mjestu naveo da je vakufnama hadzi Mustafe sina Turhanova koju je potpisao
muftija Abdullah napisana oko 1650. godine (Hivzija Hasandedi¢ 2005, 164.). Hasandedi¢
je, izgleda, dobro znao iz kojeg perioda potje¢e hadzi Mustafina vakufnama, ali kako se
nije viSe vracao temi muftija Mostara, Abdullah/Abdi je ostao medu muftijama 18. stoljeca.

42 Ova vakufnama prvi put je napisana 1062. (1651/52) godine, jer je u njoj navedeno da
ako se poveca broj sluzbi koje su odredene u vakufnami i ako se poveca broj uvakufljenih
nekretnina onda treba napisati novu vakufnamu i unijeti je u sidzil. Vakufnama je kona¢no
redigovana i pred sudom legalizovana mjeseca novembra 1670. godine (H. Hasandedi¢
2000, 58). Vakufnamu je posvjedocio veliki broj svjedoka i namece se pitanje koju su
vakufnamu zapravo oni posvjedo¢ili? Mogucée je da potpisnici potjecu iz prve vakufname iz
1651/62. godine. Cini se zanimljivim da je kao drugi potpisani svjedok nakon muftije Alija
bio naveden Sulejman-efendija. To bi zapravo mogao biti Sulejman Mevlevi koji je umro
1653. godine. I u vakufnami hadzi Mustafe sina Turhanova on se javlja kao drugi potpisnik
nakon muftije. U slu¢aju da je u Lakisic¢a vakufnami rije¢ o mostarskom pjesniku Sulejmanu
Mevleviji, onda bi potpisnici vakufname bili iz 1651/52. godine, pa tako i muftija Ali. On bi,
stoga, bio identi¢an Ali Kafi Nevesinjicu, jer je on, prema postojecem spisku muftija, u tom
perodu bio na muftijskom poloZaju.

43 A. Mehmedovié¢ 2023, 76-77. Vakufnama se nalazi u H. Hasandedié¢ 2000, 289-291.

44 A. Mehmedovi¢, 2023, 78.

Kada se ime $ejh hadzi Ahmeda Milavi¢a ukloni iz spiska muftija 17.
stoljeca onda je redoslijed muftija tog perioda jasniji. Takoder, uklanjanje
imena $ejh hadZi Ahmeda Milavi¢a sa spiska muftija 17. stolje¢a povlaci za
sobom i pitanje identifikacije mostarskog mulftije koji je podigao halvetijsku
tekiju Blagaju. Naime, Evlija Celebija kada je prolazio kroz Blagaj 1664. godine
zabiljezio je da je tekiju podigao mostarski mufti-efendija, ali bez navodenja
njegova imena. Posto je Hasandedi¢ bio misljenja da je tekija podignuta
polovinom 17. stoljeca, iznio je pretpostavku da bi se Celebijin podatak mogao
odnositi na $ejha Milavica koji je u tom periodu obavljao duznost mostarskog
mutftije. O identitetu ovog muftije se dosta pisalo i iznesena su razna misljenja,
pa tako i ona gdje je prihva¢eno Hasandedi¢evo misljenje o $ejh hadzi Ahmedu
Milavi¢u kao mogucem graditelju tekije.* No, posto Milavi¢ nije uopce Zivio
u 17. stolje¢u, Celebijin podatak se definitivno ne moZe odnositi na njega, ve¢
na nekog drugog muftiju.*t

Prema tome, redoslijed muftija iz 17. stolje¢a bi mogao biti sljedeci:
Ahmed (1601) - Ahmed sin sufi Velije (1612) - (Abdurrahman - Husejin -
Zekerijja - Nimetullah - $ejh Muhammed - Salih Nevesinjac)?” - $ejh Ali sin
Huremov (1633) - Abdullah (prije 1653) - Ali Kafi Nevesinjac (u. 1653) - Ali

45 Ova pretpostavka o Milavi¢u kao graditelju tekije je prihvacena od strane Muhameda
Hadzijahi¢a i Senada Micijevi¢a. No, obojica autora su ga poistovijetili s Ahmedom
sinom Mustafinim Mujezinovi¢em (Muezin-zade) halvetijskim $ejhom i autorom vise
djela za kojeg se smatralo da je bio mostarski muftija. Tako je Hadzijahi¢ naveo da je
halvetijska tekija podignuta sredinom 17. stoljeca i da je njen graditelj bio Zijaudin
Ahmed sin Mustafe mujezina koji je u svojstvu muftije bio savremenik Evlije Celebije
i poistovijetio ga je sa hadzi $ejh Ahmedom Milavi¢em, mostarskim muftijom iz
sredine 17. stolje¢a zbog vremenske podudarnosti, te podudarnosti imena i zvanja
(Muhamed Hadzijahi¢ 2010, 177.). Micijevi¢ je naveo da je graditelj halvetijske tekije
i njen prvi $ejh bio Zijauddin Ahmed sina Mustafin Mujezinovi¢, za kojeg je rekao
da potjece iz stare mostarske porodice Milavi¢ (Senad Micijevi¢ 2004, 84-85). Prema
svim dostupnim podacima koje imamo o Mujezinovi¢u, moze se zaklju¢iti da on nije
nikada nosio titulu muftije, dakle nikada nije bio na polozaju mostarskog muftije. O
tome vidjeti: Alija Dilberovi¢ 2014. Takoder, i Mehmedovi¢ u svome djelu dovodi u
pitanje tvrdnju da je pomenuti mostarski $ejh i pisac obavljao muftijsku duznost (A.
Mehmedovi¢ 2023, 55-56.).

46 Mehmedovié je naveo da bi se Celebijin podatak mogao odnositi na muftiju Alija Kesfija, jer
je upravo on u vrijeme Celebijinog prolaska kroz Blagaj i Mostar vriio duznost mostarskog
muftije (A. Mehmedovi¢ 2023, 75).

47 Za ovu Sestericu muftija se ne zna da li su zaista bili na poloZaju muftije u navedenom
periodu. Moguce je zaista da je neko od njih tada i bio mostarski muftija, no to je tesko
potvrditi.

Kesfi (u. 1664) - Ali (1669/70) - Hasan (u. 1692) - (Mustafa Hasanefendié)*® -
Mustafa Ejubovi¢ Sejh Jujo.

Ahmed koji se spominje 1601. godine je prvi poznati mostarski muftija.
Istina, Mostar je imao svoga muftiju ve¢ hiljadite hidzretske, odnosno 1591/92.
godine, kako je to napisao pjesnik Adli Celebi, no njegovo ime nije poznato.

Zakljucak

BiljeSka koju je donio sin Sejh hadzi Ahmeda Milavi¢a i mahzar
Mostaraca upucen nakon smrti muftije Saliha predstavljaju veoma znacajan
izvor za poznavanje historije Muftijstva mostarskog. Nazalost, prilikom
njihovog ¢itanja doslo je do previda, te su ovi dokumenti pogre$no datirani. Za
ove dokumente se mislilo da potjecu iz 16. i 17. stoljeca, a zapravo se odnose
na 18. stoljece. Neispravno datiranje dovelo je do toga da se u literaturi koja
se bavila historijom Mostarskog mulftijstva i mostarskih muftija cijelo vrijeme
pojavljivao pogresan redoslijed muftija. Pravilnim datiranjem dokumenta
u 18. stolje¢e doslo se koliko-toliko do rasvjetljavanja stvarnog redoslijeda
muftija jednog dijela toga perioda, ali i perioda 17. i konca 16. stoljeca, a to je
sami pocetak institucije muftijstva u Mostaru.

48 Ovaj Mustafa je bio sin muftije Hasana. Mehmedovi¢ je pronasao jednu biljesku u kojoj se
kaze Mustafa as-Sahir bi mufti Hasan efendi zade koja je prevedena kao Mustafa poznat kao
muftija sin Hasan efendije, te se na osnovu toga doslo do zakljuc¢ka da je sin muftije Hasana
i sam jedno vrijeme bio na polozaju mostarskog muftije. Medutim, ova biljeska se moze i
drugacije razumjeti. Ona u prijevodu moze da glasi Mustafa poznat kao sin muftije Hasan-
efendije, ili Mustafa Muftihasanefendi¢. Biljeska, po nasem sudu, prije da upucuje da je on
bio poznat kao sin mulftije, a ne da je on bio muftija.

TWO NOTES ON THE MUFTIS OF MOSTAR
- CONTRIBUTION TO THE STUDY OF THE HISTORY OF
THE MOSTAR MUFTT’S OFFICE -

SUMMARY

Two manuscripts found in the Oriental collection of the Mostar Franciscan
Monastery Provintialate contain notes with the names of certain Mostar Muftis and
represent a very important source for the history of the Mostar Mufti’s Office. All
former authors who wrote on this topic mentioned these two sources. Present literature
says that these two sources date back to the 16™ and 17" century, and that the Mulftis
mentioned in the sources lived and served in the aforementioned period. However,
these notes do not date back to the aforementioned centuries, but were written in
some later period of time. This paper will re-examine the chronology of the service
of the 16" and 17" century Mulftis, but also those from the 18" century as well, as the
information from the manuscripts related to the 18" century.

Key words: Mostar Muftis, the Mostar Mufti’s Office, Mufti Shaikh Hajji Ahmed
Milavié, Mufti Salih, Mufti Fevzullah Milavi¢, Mufti Ibrahim

